
ANBAR OTIN HAYOTI VA IJODINING TARBIYAVIY AHAMIYATI 

 

Muhammadjonova Dilshoda Zikriyoxon qizi 

Akramova Muxlisaxon Ikromjon qizi 

Sarimsoqova Odinaxon Abdurashid qizi 

Andijon davlat chet tillari instituti talabasi 

 

Annotatsiya. Ushbu maqolada Anbar Otin ijodining o‘rganilishi, shoiraning hayoti 

va lirikasi, uning asarlarida ijtimoiy-siyosiy masalalarning ko‘tarilishi haqida qisqacha 

ma’lumot beriladi. 

Kalit so‘zlar: milliy ong, taraqqiyot, demokratik shoira, sharq mumtoz adabiyoti, 

badiiyat, togʻri so‘zlik, munofiqlik. 

 

Ayol ijodkorlar orasida Anbar Otin Nodiradan keying davrning yorqin adabiy 

siymosidir. Uning asarlarida milliy ongni uygʻotish, jamiyatni tarqqiyotga undash, o‘z 

xalqini boshqa davlatlar bilan solishtirgan holda ilgʻor davlatlarga tenglashgan da’vat 

gʻoyalari yoniq so‘z bilan tashviq qilingan.  

 

1-rasm. Anbar Otin 

Anbar otinning hayoti va ijodiga bo‘lgan e’tibor o‘zbek adabiyotida 1960-yillardan 

boshlandi. Shoira ijodini o‘rganish, to‘plash, nashr etish ishlari bilan professor 

A.Qayumov, F.Husayinovlar shugʻullanganlar. Ularning say harakatlari bilan 1963-

yilda shoira she’rlari topildi va majmua holiga keltirilib, “Anbar Otin. She’rlar” nomi 

bilan chop etildi. 1966-yilda Arab alifbosiga bagʻishlangan “Yakka baytlar”i topildi. 

1977-yilda esa adabiyotshunos M.Qodirova uning 17 she’rini o‘zbekcha tarjimasi bilan 

nashr ettirdi. Shoira 1870-yilda qo‘qonda buzrukho‘ja mahallasida tugʻildi. Uning otasi 

asli Margʻilondan bo‘lib, shoira tugʻulmasdan avval taqdir taqozosiga ko‘ra Qo‘qonga 

ko‘chib kelgan.  

Oilasi haqida shoiraning o‘zi shunday yozadi: 

Otam – Farmonquli Margʻiloniy,  

Onam – Ashurbibi Qo‘qoniy. 

Alar belbogʻchi-bozchi erdi kasbi, 

Hamisha makkayidin erdi noni. 

Anbar otin taniqli shoira Dilshodi Barno qo‘lida ta’lim olgan. Ustoz o‘z shogirdi 

haqida mana bunday iliq va umitli so‘zlarni aytgan edi: “Anbar Otin bugʻdoyrang, 

sunbul soch, ohu-ko‘z, oy-yuzli ahloqi va odobi juda go‘zaldir. Bu 8 yashar qizchaligiga 

qaramasdan Hazrati Navoiy nazmiyotlarini o‘rganishga behad qiziqadi. Umidim borki, 

bu qizcha katta shoira bo‘lgʻusi”.  

Anbar Otinning ijodiy merosi deyarli she’riy asarlardan iborat. U o‘z she’rlarida 

vatanga bo‘lgan muhabbatini sodda, samimiy izhor qiladi, u vatanni ikkinchi ona 

sifatida talqin qiladi: 

Odam ersang ma’ni bil dona-dona, 

Vatan erur sanga ikkinchi ona. 

Anbar Otin oʻzbek xalqparvar shoirasi. Kambagʻal kosib oilasida tugʻilgan. Onasi 

Ashurbibi qoʻqonlik bir kosibning qizi boʻlgan. Anbar Otin yetti yoshidan oʻz 

mahallasidagi Dilshod otinning maktabida taʼlim oladi. Dilshod otin oʻz davrining 

bilimdon, shoirtabiat, dono ayollaridan boʻlib, “Barno“ taxallusi bilan sheʼrlar ham 

yozgan. Dastlab kichik sheʼrlar yoza boshlagan Anbar ijodda koʻproq Uvaysiyga 

ergashadi, uning gʻazallarini diqqat bilan oʻrganadi, muxammaslar bogʻlaydi. Ayniqsa 

Navoiyni birinchi ustoz hisoblaydi. Uning “Mushoira“ nomli risola yozganligi haqida 

ogʻzaki maʼlumotlar uchraydi. Anbar otin haqgoʻy va oqilligi bilan mahalla ayollari 

oʻrtasida obroʻ qozonib, otin, otincha nomini olgan. U boyvachchalarga qarshi hajviy 

sheʼrlar yozganligi sababli boyvachchalar tomonidan kaltaklanadi. Natijada shoiraning 

ikki oyogʻi sinadi. Shundan soʻng uning sogʻligʻyi yomonlashib, oʻpkak asaliga duchor 

boʻladi. Biroq u umidsizlikka tushmaydi. Anbar otin haqiqatni aytishdan choʻchimaydi. 

U xalqni jaholatda tutuvchilarni, riyokorlarni qattiq tanqid qiladi: Tariqcha ilmi yoʻq 

“qozi“ kalonman-muftiman" deydur, Abu Sino, 

Ulugbekdin koʻz yumgʻonlargʻa oʻt tushsun. 

 

2-rasm. “Risolayi falsafiy siyohon”dan (“Qoralar falsafasi” risolasidan) 

parcha 

Anbar otinning boshqa gʻazallarida ham xalqparvarlik, maʼrifatparvarlik, yuksak 

insoniylik gʻoyalari targʻib etilgan. Uning "Qoralar falsafasi" asari kirish va toʻrt fasl 

(qism)dan iborat. U kambagʻal xalq hayotiga achinadi, zamonasidagi irqiy 

kamsitishlarga oʻz noro-ziligini ifoda etadi. Har bir mushohadaning oxirida bir sheʼr 

keltirilib, qissadan hissa chiqariladi. U kelajakka umidvor boqadi, ayollarni oʻz haq-

huquqi uchun kurashishga chaqiradi. 

Xulosa qilib shuni aytish mumkinki, Anbar otin she’rlarining asosiy qismi ijtimoiy 

siyosiy masalalar yuzasidan fikr va mulohazalar, munozaralar, tanqidiy qarashlardan 

iborat bo‘lgan asarlardir. 

